
Maui elap an lelok  nan Lal in. Einwot juon rilotok, komij monono in ellok e peim.  

Federal Emergency Management Agency Eo ear eddroiki EPA eo nan ain melele ko kijien, komakit, im julok men 

ko rekauotata jen ijoko rar jorren jen kijeel ellap ko ilo Maui.  Jerbal in ej mottan Phase 1. 

Emoj an EPA kadedeiklok jibadbad in jerbal eo an, waween in ej juon bunten ne eo emoj bok maanlok nan 

komakit aolep menoknok im menkwaraar ko jen Lahaina im bareinwot nan kalek ijin im jukjuk im bed ko itulik.

Phase 1- Jerbal in Komakit Men Ko  
Rekauotata 

Phase 2- Jerbal eo an Army Corps nan 
Komakit Menoknok Ko 

EPA im kontoraaktor (contractor) ro an, eo im jimettanier kar kojerbal er jen jukjuk in bed in wot, itok jen jiban 
an U.S. Coast Guard, ilo an jerbal ibben Aelon in Maui im Department eo an Ejmour emoj aer kadedeiklok 
menkien ilal: 

1. Ain melele ko kijien, komakit, im julok men ko rekauotata ilo moko mon armij rej ejjorwawa eoon aejot im 

kijeek laplap eo kar kakkuri ilo jikin kein. 

EPA ear kadedeiklok jerbal eo nan komakit men 
ko rekauoatata jen 1,374 imon jokwe ko im 74 
imon bejnej ko (commercial).  Men ko 
rekauotata im kar aini ilo Phase 1 kar tiljek aer 
karreoiki im kakwoni ilo jikin kakwonkwon eo an 
EPA.  Ewor jonoul jilu kanteinor ko (containers) 
nan eet men kein ie im jilkin lok jen Maui nan 
maron juloki ilo juon waween eo etiljek bwe en 
ejjelok jorren. 

EPA ear lelok eddro eo nan Army Corps nan julok 
men ko rekauotata jen 73 Imon Jokwe ko im 100 
imon bejnej (commercial) ko itok wot jekjek eo 
robed ie im komman bwe en kauotata nan 
dreloni lok imokein.  Armij eo ilo jikin eo rej 
aikuij jerbal iben ibben County eo an Maui nan 
maron drelone lok imokein mweer ak jokein 
jikier alkin wot an dedelok namejlan jekjek kein 
rekauotata im moj julok men ko rekauotata. 

2. Jerbal eo nan komakit im jolok lithium-ion im batore ko (batteries) rekkajuir jen dribin moko im ewor bulak ie 

(power walls), im jen wa ko im rej ettor kon jarom im ko jet rej kojerbal jarom im kiaj (hybrid vehicles), ijoko im 

rar jorren jen Kijeek Ellap Ko rar Kakkure Maui. 

EPA ear eik jet bunten jerbal ko rekaal tata im 
jejjet tata aer jerbal nan jolok kajuirin battery 
kein im jolok menin kauotata ko ie bwe en 
bidrodro jilkini lok nan Maui ilo juon waween eo 
etiljek im ejjelok jorren ie. Ewor ruo kanteinor ko 
(containers) im ilowaer elonlok jen 30 ton in 
battery ko emoj jolok kajuirier nan maron jilkini 
lok jen Maui nan aer maron rijaikol (recycle) ilo 
ejjelok uota. 

3. Jerbal eo jinoin nan bar kojerbal kein Karreo bwidrej eo ilo jikin ko rar Bwil im wor menkwaraar ie. 

EPA ej kojerbal Solitac nan kojbarok ejmour eo 
an armij im belaak in jikin eo jen menin baijin ko 
rekauotata im emoj loi ilo menkwaraar kein. 
Army Corps eo enaj komakit Solitac ibben lok 
kobej im menkwaraar ko jet ilo Phase 2. 

Solitac ej jerbal ilo dren im ej kobaiktok 
menkwaraar ko im menoknok ko jet ibben dron. 
Men eo ej walok jen menin ej juon men emoj 
lutok tok im moj an kwoj (crust) ioon 
menkwaraar in men ko jet rar bwil im ekuliir 
(transparent) am loe ilowaan im ej nan bobrae 
an ajedeed menoknok kein rekauoatata nan 
ijoko ilikin.  

 

Burokraam (Program) Nan Kojbarok Men Ko Bwinnin Manit: 

 
Nan etale im kojbarok men ko raorok im rej mweien manit ioon Maui ilo toreen kommane jerbal in, EPA ear 
ejaake im kottore juon burokraam (program) nan kojbarok men ko mweien manit.  Mottan wot burokraam in 
(program) ej waween eo nan kojerbal 20 rijerbal ro nan etali jikin kein raorok ekkar nan manit (cultural monitors) 
im kotobalbale jerbal eo ej bok jikin ijin; Jerbal in lelok kaminene eo im aolep rijerbal ro an EPA, koontoraktor ro 
(contractors) im rijjiban ro jen U.S. Coast Guard rej aikuij bok kunaier ie kar bok jikin nan kamineneik er nan aer 
jela ta ko raorok ekkar nan manit;  Wawen kabilok ko kon ta ko raorok ilo manit ear etal jen ritel ro an jukjuk im 
bed eo nan kokajuirlok burokraam in jerbal eo an EPA ibben jukjuk im bed eo.  Ilo kajojo raan, mokta jen im elkin 
jerbal ilo jikin ko rar bwil, juon pule, ak jar ak kojeramman ilo kajin Hawaii, kar kommane ibben rijerbal ro ilo jikin 
kein.  Burokraam in (program) nan kojbarok men ko raorok ilo manit ear juon eo eaorok nan jerbal in im naj 
wonmanlok wot kake ilo phase eo tokelik ilo Jerbal in Jiban In.

Mekarta EPA ear komakit enanin aolepen men ko rekauatata, ewor jejjo burarier rej bed 

wot.  Elane kwoj lolok imweo imom ilo ien am drelon lok, joij im kommane ilo am mejmej 

karuo.  Kwon scan e QR code eo nan video ki jabdewot menin uota ko kwonaj iooni. 

 

 

https://www.poh.usace.army.mil/Missions/Emergency-Response/Hawaii-Wildfires/


Ilo tore in ke emoj an EPA kadredreiklok jerbal eo emoj lelok nan e nan likjorejore kommakit ko an men ko 

rekauotata, Solitac im jerbal ko jet amw renaj wonmanlok wot.  EPA ej lukkun kate nan lelok men ko aikuiji 

jiban lok Maui ilo juon kotaan eo eaetok im ebed imaan ekoba jerbal eo nan kalek kein nien dren ko im jerbal in 

Jiban eo emman im jejjet kotobalbale. 

Elane ewor am kajjitok kijien Phase 2, kebaak lok Army Corps in Engineer ro, ekkar nan melele in ilal: 

Website: https://www.poh.usace.army.mil/Missions/Emergency-Response/Hawaii-Wildfires/ 

Phone: 877-214-9117 

https://www.poh.usace.army.mil/Missions/Emergency-Response/Hawaii-Wildfires/

